
KREDIT RISKI VA UNGA TA‘SIR QILUVCHI 
OMILLAR TAHLILI

Karimova Shohida Zaylobiddinovna
Toshkent amaliy fanlar universiteti

Bank va moliya kafedrasi assistenti

Annotatsiya. Ushbu maqolada tijorat banklarida kredit riski tushunchasi, uning shakllanish mexanizmlari va unga ta’sir 
etuvchi omillar chuqur ilmiy tahlil qilinadi. Kirish, Metodologiya, Natijalar, Muhokama, Xulosa formatida bayon etilgan 
ushbu tadqiqot kredit risklarini baholash va boshqarish jarayonining zamonaviy yondashuvlarini yoritadi.

Kalit soʻzlar: kredit risk, kredit portfel,i risk-menejment, muammoli kreditlar, bank risklari, kredit siyosati, to‘lovga qobiliyat, 
kredit reytingi, kredit skoring, kredit monitoringi, makroiqtisodiy omillar, inflyatsiya, valyuta kursi, regressiya tahlili, risk 
omillari, kredit sifati, diversifikatsiya, tijorat banklari, kreditlash jarayoni, moliyaviy barqarorlik, kredit tavakkalchiligi, kredit 
portfeli sifati, ichki nazorat tizimi.

Abstract. This article provides an in-depth scientific analysis of the concept of credit risk in commercial banks, its formation 
mechanisms, and the factors affecting it. This study, presented in the format of Introduction, Methodology, Results, 
Discussion, and Conclusion, highlights modern approaches to the process of assessing and managing credit risks.

Key words: credit risk, credit portfolio, risk management, problem loans, bank risks, credit policy, solvency, credit rating, 
credit scoring, credit monitoring, macroeconomic factors, inflation, exchange rate, regression analysis, risk factors, credit 
quality, diversification, commercial banks, lending process, financial stability, credit risk, credit portfolio quality, internal 
control system.

Аннотация. В статье представлен глубокий научный анализ понятия кредитного риска в коммерческих банках, 
механизмов его формирования и факторов, на него влияющих. В исследовании, представленном в формате 
«Введение», «Методология», «Результаты», «Обсуждение» и «Заключение», освещаются современные подходы 
к оценке и управлению кредитными рисками.

Ключевые слова: кредитный риск, кредитный портфель, управление рисками, проблемные кредиты, банковские 
риски, кредитная политика,  кредитный рейтинг, кредитный мониторинг, макроэкономические факторы, инфляция, 
обменный курс, регрессионный анализ, факторы риска, качество кредитов, диверсификация, коммерческие 
банки, кредитный процесс, финансовая устойчивость, кредитный риск, качество кредитного портфеля, система 
внутреннего контроля.

K I R I S H
Bozor iqtisodiyoti sharoitida tijorat banklari mamlakat moliyaviy tizimining eng muhim institutlaridan biri 

sifatida iqtisodiy jarayonlarda faol ishtirok etadi. Banklar iqtisodiyot subyektlariga kredit resurslarini taqdim etish, 
ularning investitsiya loyihalarini moliyalashtirish, aylanma kapitalni to‘ldirish va modernizatsiya jarayonlariga 
yordam berish orqali iqtisodiy faollikni oshiradi. Ayniqsa, kredit operatsiyalari tijorat banklari faoliyatining asosiy 
daromad manbalaridan biri bo‘lib, ularning moliyaviy barqarorligini belgilovchi omil sifatida namoyon bo‘ladi. 
Kredit operatsiyalarining kengayishi bilan bir qatorda, ularga xos bo‘lgan risklar ham chuqur tahlil qilinishi, 
nazorat qilinishi va samarali boshqarilishi talab etiladi. Chunki kredit risklari bank kapitalining kamayishi, 
likvidlikning buzilishi, aktivlar sifati pasayishi va hatto bankrotlik xavfi kabi salbiy oqibatlarga olib kelishi mumkin. 
Shu sababli kredit risklarini baholash va ular ustidan monitoring o‘rnatish zamonaviy bank tizimining ajralmas 
bo‘lagiga aylangan.

Mazkur maqolada tijorat banklaridagi kredit operatsiyalari mazmuni, kredit risklarining turlari, ularning 
kelib chiqish omillari, risklarni baholash usullari hamda kredit portfeli qaytuvchanligini oshirishga qaratilgan 
takomillashtirilgan yondashuvlar atroflicha yoritiladi. Shuningdek, xalqaro amaliyot (Bazel standartlari), 
O‘zbekiston tijorat banklarining amaldagi holati, kredit sifati va risklarni boshqarishning zamonaviy metodlari 
ilmiy-nazariy asosda tahlil qilinadi. 

T A D Q I Q O T  M E T O D O L O G I YA S I
Ushbu maqolada tijorat banklarida kredit riskini boshqarish bo‘yicha ilmiy va amaliy tadqiqotlar o‘tkazish 

uchun quyidagi metodologik yondashuvlar qo‘llaniladi: 
1.	 Nazariy tahlil: Kredit riski va uning tijorat banklaridagi ahamiyati bo‘yicha ilmiy manbalar va adabiyotlar 

o‘rganiladi. Bu jarayonda kredit riskining mazmuni, turlari, ularni aniqlash va boshqarish usullari nazariy asosda 
tahlil qilinadi.

2.	  Taqqoslash usuli: Kredit riskini boshqarish bo‘yicha xalqaro tajriba O‘zbekiston tijorat banklaridagi 
holat bilan solishtiriladi. Xalqaro va mahalliy tajribalarni taqqoslash orqali risklarni boshqarishda qanday farqlar 
va o‘xshashliklar borligi aniqlanadi. 

3.	  Statistik tahlil: O‘zbekiston tijorat banklarining kredit portfeli to‘g‘risidagi statistik ma’lumotlar tahlil 
qilinadi. Banklarning kredit bo‘yicha yo‘qotishlari, qarzdorlik darajasi va kreditlar bo‘yicha qaytarish imkoniyatlari 
to‘g‘risidagi ma’lumotlar statistik ko‘rsatkichlar yordamida o‘rganiladi. 

4.	 Amaliy tadqiqot: O‘zbekiston tijorat banklarida kredit riski boshqaruvi bo‘yicha amalga oshirilgan amaliy 
tajribalarning natijalari o‘rganiladi. Banklar tomonidan qo‘llanilayotgan kredit siyosati, monitoring tizimlari va 
qarz oluvchilarning kredit reytingini baholash usullari amaliy jihatdan tahlil qilinadi. 

M A V Z U G A  O I D  A D A B I Y O T L A R  S H A R H I
Tijorat banklarida kredit riskini boshqarish bo‘yicha adabiyotlar, keng qamrovli ilmiy tadqiqotlar va amaliy 

yondashuvlarni o‘z ichiga oladi. Ushbu mavzuda olib borilgan ishlar kredit riskining turlari, unga ta‘sir etuvchi 
omillar, riskni baholash va boshqarish usullari, shuningdek, banklarning moliyaviy barqarorligiga ta’sirini 
yoritishga qaratilgan. 

1. Basel standartlari: Kredit riskini boshqarish borasidagi muhim nazariy asoslardan biri Basel II va 
Basel III standartlari hisoblanadi. Ushbu xalqaro qoidalartijorat banklarining risklarni boshqarish qobiliyatini 
oshirish maqsadida ishlab chiqilgan. Basel standartlariga ko‘ra, banklar kredit riskini baholashda xavfsizlik 
marjasi va qarz oluvchilarni baholashda ehtiyotkorlik printsiplarini qo‘llashi zarur. Ushbu standartlar banklarning 
kapitallashuv darajasini mustahkamlash va kredit riskini kamaytirishga qaratilgan.

2. Frederick S. Mishkinning “Pul va banklar iqtisodiyoti” (The Economics of Money, Banking, and Financial 
Markets) asarida tijorat banklari faoliyatidagi risk turlari, xususan, kredit riski va uning boshqarilishi keng ko‘rib 
chiqilgan. Muallif kredit riskini kamaytirish uchun samarali kredit siyosatini amalga oshirish va qarzdorlarning 
moliyaviy barqarorligini baholash zarurligini ta’kidlaydi.

3. John C. Hullning “Risklarni boshqarish va derivativlar” (Risk Management and Financial Institutions) 
asarida bank risklari, jumladan, kredit riskini boshqarishning zamonaviy usullari haqida batafsil ma’lumotlar 
keltirilgan. Hull kredit portfelining diversifikatsiyasi, zamonaviy reyting tizimlari va stress-testlar orqali kredit 
riskini kamaytirish usullarini tahlil qiladi.

4. Stuart I. Greenbaum va Anjan V. Thakorning “Banking and Financial Institutions: A Risk Management 
Perspective” kitobi tijorat banklarida kredit riskini boshqarish bo‘yicha eng dolzarb mavzularni qamrab oladi. 
Kitobda kredit riskini baholash, riskni o‘lchash va uni kamaytirishning amaliy mexanizmlari haqida batafsil 
ma’lumotlar mavjud.

5. O‘zbekiston Milliy banklari amaliyoti bo‘yicha chiqarilgan ma’ruzalar va maqolalar ham mavzuni 
o‘rganishda muhim manba hisoblanadi. Xususan,

O‘zbekiston Respublikasi Markaziy banki tomonidan nashr etilgan hisobotlarda mahalliy tijorat banklarida 
kredit riskini boshqarish borasida amalga oshirilayotgan chora-tadbirlar, shuningdek, kredit portfelining sifati va 
risklarni kamaytirish strategiyalari haqida muhim ma’lumotlar keltirilgan.

6. Nozima Norovaning —Oʻzbekiston bank-moliya tizimida kredit risklarini boshqarish amaliyotini 
takomillashtirish va uning xususiy sektor rivojlanishiga ta’siri» mavzusidagi tadqiqotlarida tijorat banklaridagi 
kredit risklarini boshqarishning xalqaro tajribasi va uni Oʻzbekistonda tatbiq etish yoʻllari tahlil qilingan.

7. Sherzod Hamroyev — «Kredit portfeli risklarini diversifikatsiya qilish strategiyalari» mavzusidagi 
tadqiqotlarida Kredit portfelining tarmoqlar, valyuta va qarzdor segmentlari bo‘yicha diversifikatsiyalash 
strategiyalarini taklif qiladi, bu strategiyalar riskni kamaytirishga qaratilgan.

Adabiyotlar tahlili shuni ko‘rsatadiki, kredit riskini boshqarishda xalqar tajriba va milliy sharoitlarni hisobga 
olgan holda integratsiyalashgan yondashuv samarali bo‘ladi. Shu bilan birga, tijorat banklarining kredit siyosati, 
risk monitoringi va texnologik yechimlaridan foydalanish, xususan, zamonaviy ma’lumotlar tahlili tizimlari, kredit 
reytinglari va stress-testlar orqali kredit riskini baholash ko‘plab adabiyotlarda muhim deb topilgan.

Tahlil va natijalar.  Kreditlash jarayoni bank faoliyatining eng muhim, eng yuqori darajada tavakkalchilikka 
ega bo‘lgan segmentlaridan biridir. Kredit portfelining sifati, kreditlar bo‘yicha qaytmaslik darajasi va umumiy 
risk holati ko‘plab ichki va tashqi omillar ta’siri ostida shakllanadi. Kredit riskini chuqur tahlil qilish jarayonida 

ushbu omillarni tizimli ravishda tasniflash va ularning kreditlash jarayoniga ta’sir mexanizmini aniqlash ilmiy 
hamda amaliy jihatdan muhim ahamiyatga ega. Umumiy holda kreditga ta’sir etuvchi omillarni uch asosiy 
guruhga ajratish mumkin.

1-sxema. 

1.	 Bevosita mijoz bilan bog‘liq risklar Kredit riskining eng katta qismi aynan mijoz bilan bog‘liq bo‘ladi. 
Chunki kreditning qaytarilishi to‘g‘ridan-to‘g‘ri mijozning moliyaviy ahvoli, to‘lov qobiliyati, biznesning barqarorligi 
va xulq-atvoriga bog‘liq. Mijoz bilan bog‘liq omillar bir nechta bosh toifalarga ajratiladi.

2. Bank xodimlari va ichki boshqaruv bilan bog‘liq risklar Bankning ichki faoliyati, xodimlar malakasi va ichki 
nazoratning kuchi kredit riskiga katta ta’sir ko‘rsatadi. Ko‘plab banklarda kreditlarning qaytmasligi bankning o‘zi 
ichidagi boshqaruv xatoliklari bilan bog‘liq bo‘ladi.

3. Tashqi makroiqtisodiy omillar Kredit riskining eng kuchli omillaridan biri tashqi iqtisodiy muhitdir. Mijozning 
to‘lov qobiliyati ko‘pincha makroiqtisodiy ko‘rsatkichlarning o‘zgarishiga bog‘liq bo‘ladi.

2-sxema

Mijozning to‘lov qobiliyati. Mijozning daromad manbalari, ularning barqarorligi, pul oqimlari kredit riskini 
aniqlovchi asosiy omillardandir. Ya‘ni mijozning daromadi yuqori bo‘lsa, kreditni qaytarish ehtimoli oshadi. 
Ayniqsa, mikro va kichik biznes subyektlarida mavsumiy tushumlar to‘lov intizomini susaytirishi mumkin.

Mijozning moliyaviy hisobotlari. Ko‘pincha amaliyotda yuridik mijozlar kreditlashda mijozlarni moliyaviy 
hisobotlari, ya’ni balans, foyda va zararlar hisobi, pul oqimlari kabi hisobotlarining to‘g‘riligini baholash kredit 
asosnomasini belgilaydi. Ko‘plab holatlarda moliyaviy hisobotlar shaffoflikdan chetga chiqadi. Bu esa kredit 
riskini keskin oshiradi.

Mijozning kredit tarixiga bog‘liq omillar. Kredit reytingi, avvalgi kreditlar bo‘yicha kechikishlar, qarzdorlik 
darajasi kredit riskini sezilarli oshiradi. 

Garov sifati bilan bog‘liq risk. Garov kredit munosabatlarida bankning xavfsizligini ta’minlovchi asosiy 
ta’minot turlaridan biri bo‘lib, uning sifati kredit riskining shakllanishida hal qiluvchi o‘rinni egallaydi. Garov sifati 
bilan bog‘liq riskbu garovga qo‘yilgan aktivning bozor qiymati, likvidligi yoki real holati kreditni to‘lash jarayonida 
bankning zarar ko‘rish ehtimolini oshiradigan holatlar majmuasidir.

Kreditni qaytarishda mijoz psixologiyasi bilan bog‘liq risklar. Zamonaviy risk-menejment tadqiqotlari 
shuni ko‘rsatmoqdaki, mijozning psixologik barqarorligi, xulq-atvori va qaror qabul qilish mexanizmlari kreditni 
qaytarish ehtimoliga bevosita ta’sir etuvchi muhim omil hisoblanadi. Mijozning psixologik barqarorligi- bu stressga 
chidamlilik, inqirozli vaziyatlarda ongli qaror qabul qila olish, moliyaviy bosimni boshqarish olish kabilardir. 
Tadqiqotlar shuni ko‘rsatadiki, impulsiv xulq-atvorli va yuqori emotsionalga ega mijozlar  moliyaviy majburiyatlarni 
o‘z vaqtida bajarishda ko‘proq muammolarga duch kelishar ekan. Chunki bunday mijozlar qisqa muddatli foydani 

uzoq muddatli majburiyatlardan ustun qo‘yish tendensiyasiga ega. Mijoz psixologiyasi bilan bog‘liq risklardan 
yana bir muhim omillari moliyaviy intizom, mas’uliyat hissi va  halollik darajasidir. Moliyaviy intizom psixologik 
omillar bilan bevosita bog‘liq bo‘lib, mijozning pulga bo‘lgan munosabati, xarajatlarni rejalashtirish qobiliyati, 
tejamkorlik darajasi kredit portfelining barqarorligiga ta’sir ko‘rsatadi. Shaxsning mas’uliyatlilik darajasi kreditni 
o‘z vaqtida qaytarish ehtimoliga sezilarli ta’sir ko‘rsatadi. Halollik, o‘z majburiyatlarini bajara olishga bo‘lgan 
ichki ehtiyoj, ijtimoiy bosimni sezish qobiliyati – bularning barchasi kredit riskini kamaytiruvchi omillar sifatida 
qaraladi. Boshqacha qilib aytadigan bo‘lsak, kredit sifatining yomonlashuvi berilgan kreditlarning qaytmaslik 
xavfini kuchaytiradi.    

Quyidagi jadval ma‘lumotlar orqali  1-noyabr holatiga respublikamiz tijorat banklarining kredit portfeli 
hamda portfel tarkibidagi muammoli kreditlari miqdorini  tahlil qilamiz.

1 (1-jadval)

  жами 592853,7 582210,7 10643 22373,5 21261,6 1112 3,77% 3,65% 0,12%

 
Davlat ulushi 
mavjud 
banklar

401846,1 394906,3 6939,8 15841,5 14591,6 1250 3,94% 3,69% 0,25%

1 O‘zmilliybank 104784,8 104827,5 -42,7 4358,8 3492,2 866,6 4,16% 3,33% 0.83%
2 Agrobank 80061,1 77030,8 3030,3 2885,6 2587,4 298,2 3,60% 3,36% 0,25%

3 O‘zsanoatquri-
lishbank 66394,8 66587,8 -193 1969,7 1961,4 8,3 2.97% 2.88% 0.10%

4 Asakabank 42383,3 41652 731,3 1310,2 1136,4 173,8 3.11% 2.73% 0.38%
5 Xalq banki 32240,7 31508,2 732,5 1401,1 1312,7 88,4 4.35% 4.16% 0.19%

6
Biznesni 
rivojlantirish 
banki

14158,7 13747,6 411,1 843,9 401,1 442,8 5.96% 2.92% 3.05%

7 Mikrokredit-
bank 20532,1 20219,2 312,8 996,1 983 13,1 4.90% 4.91% -0.01%

8 Aloqa bank 17422,1 16998,8 423,3 439,3 402,1 37,2 2.52% 2.36% 0.16%
9 Turon bank 7177,4 7152,3 25,1 492 827,7 -335,7 6.86% 11.57% -4.71%

  Boshqa 
banklar 191007,6 187304,4 3703,2 6532,8 6669,8 -137,8 3,42% 3,56% -0,14%

10 Ipoteka bank 35257,3 34461,7 795,6 3212,6 3234,2 -21,6 9.11% 9.38% -0.27%

11  
Kapital bank 35337,3 36814,9 -1477,6 1846,1 1523,5 322,6 3.79% 4.39% -0.60%

12 Hamkor bank 25950,4 25950,3 0,1 340,6 318,2 22,4 1.31% 1.23% 0.08%
13 Ipak yo‘li bank 16695,9 16226,3 469,6 213,2 211,5 1,7 1.36% 1.34% 0.03%

14 Oriyent finans 
bank 13120,5 14243,1 -1122,6 296 198,3 97,7 2.26% 1.39% 0.87%

15 TBS bank 10640,7 10087,1 554,4 530,4 488,3 46,1 5.02% 4.49% 0.53%
16 Anor bank 9940 10210,9 -270,9 421 293,2 127,8 4.24% 2.87% 1.37%
17 Davr bank 8579,8 8909,1 -329,3 350,2 350,2 0 4.18% 3.93% 0.25%

18 Invest finans 
bank 8379,9 8633,1 -253,2 274,1 219,5 54,6 2.76% 2.73% 0.06%

19 Trast bank 8107,5 7865,9 241,6 810,7 810,7 0 10.00% 10.30% -0.30%
20 Tenge bank 3716,8 3708,7 8,1 104,8 104,7 0,1 2.82% 2.76% 0.06%

1	  Bankers uz sayt malumotlari asosida muallif tomonidan tayyorlandi

21 Osiyo Alyans 
bank 3162,2 3072,4 89,8 0 0 0 0.00% 0.00% 0.00%

22 UzKDB bank 1281,4 1246,4 35 128,1 92,4 35,6 3.28% 2.63% 0.65%
23 Xayot bank 103,2 103,1 0,1 10,2 7,9 2,3 9.82% 7.64% 2.18%
24 Ravnaqbank 10,1 10,1 0 5,1 5 0 50.71% 50.00% 0.71%
25 Universal bank 829,7 828 1,7 12,7 13 -0,3 1.53% 1.56% -0.04%
26 Garant bank 134 133,9 0,1 12 12 0 8.97% 8.97% 0.00%
27 AVO bank 742,7 662,9 79,8 66,3 62 4,3 8.93% 8.83% 0.11%
28 Ziraat bank 2131,3 2056,7 74,6 69,1 72,9 -3,8 3,24% 3,54% -0,30%
29 Oktobank 489,6 407,2 82,4 0 0 0 0,00% 0.00% 0.00%

30 Madad invest 
bank 281,6 280 1,6 0 0 0 0.00% 0.28% 0.00%

31 Poytaxt bank 294,6 303,3 -8,8 57,5 17,1 40,5 19,53% 5,63% 13,90%
32 Open  bank 281,6 233 48,6 0,7 0,7 0 0,25% 0,30% -0,05%
33 Yangi bank 171,9 155,5 16,5 11,5 11,5 -0,1 6,67% 7,41% -0,74%
34 Uzum  bank 60,6 67,2 -6,6 0 0 0 0,00% 0.00% 0.00%
35 Soderot bank 11,8 19,6 -7,9 0,8 0,5 0,3 7.00% 2.61% 4.39%

Jadval ma‘lumotlaridan ko‘rinadiki, Banklarning jami kredit portfeli oktyabr oyi davomida 10,6 trln so‘mga 
o‘sib, 592,9 trln so‘mni tashkil qilgan. Kredit qo‘yilmalari davlat banklarida 6,9 trln so‘mga, boshqa banklarda 
esa 3,7 trln so‘mga o‘sgan. O‘zmilliybank (-42,7 mlrd so‘m), O‘zsanoatqurilishbank (-193 mlrd so‘m), TBC Bank 
(-236,7 mlrd so‘m), Tenge bank (-71,8 mlrd so‘m),  Aziya Alliyans bank (-7,6 mlrd so‘m), Poytaxtbank (-8,7 
mlrd so‘m), Uzum Bank (-6,6 mlrd so‘m), Eron Soderot bank (-7,8 mlrd so‘m) larda kredit qo‘yilmalari qoldig‘i 
kamaygan. Boshqa barcha banklarning portfelida o‘sish kuzatilgan. Portfelning nisbatan jadalroq miqdoriy 
o‘sishi Agrobank (+3,0 trln so‘m), Asakabank (+1,9 trln so‘m), Kapitalbank (796,1 mlrd so‘m), Hamkorbank 
(+699,6 mlrd so‘m)larda ro‘y bergan.

Banklardagi muammoli kreditlar miqdori oy davomida 1 trln 112 mlrd so‘mga ko‘payib, 22,3 trln so‘mni 
tashkil qilmoqda. Davlat ulushi mavjud banklarda NPL 1,25 trln so‘mga oshgan bo‘lsa, boshqa banklarda 
muammoli kreditlar 137,8 mlrd so‘mga kamaygan. Banklar kesimida Kapitalbank (-177,5 mlrd so‘m), Oriyent 
Finans bank (-112,6 mlrd so‘m), O‘zsanoatqurilishbank (-76,2 mlrd so‘m), Davr Bank (-24 mlrd so‘m) muammoli 
kreditlarni nisbatan kamaytirishga erishganlar. O‘zmilliybank (+866,6 mlrd so‘m), Agrobank (+298 mlrd so‘m), 
Asakabank (+90,3 mlrd so‘m), TBC Bank (+46,1 mlrd so‘m) larda muammoli kreditlar oy davomida nisbatan 
sezilarli miqdorda ko‘paygan. 

Muammoli kreditlarning jami kredit qo‘yilmalaridagi ulushi oy davomida 0,12 foiz bandga oshib, 3,77 foizga 
yetgan. Birorta bankda NPL ulushi ikki xonali son emasligini alohida qayd etish mumkin.

X U L O S A  V A  T A K L I F L A R 
Xulosa o‘rnida aytish kerakki, ushbu ilmiy maqolada kredit riskining mohiyati, uning iqtisodiyot va moliya 

tizimiga ta’siri, shuningdek, asosiy ta’sirchi omillar tahliili amaliy ma’lumotlar va ilmiy adabiyotlar asosida 
o’rganildi. Tadqiqot natijalari shuni ko’rsatdiki, kredit riski banklar va moliya muassasalari uchun eng muhim 
risk turlaridan biri bo’lib, uning samarali boshqarilishi moliyaviy tizimning barqarorligi va iqtisodiy o’sish uchun 
hal qiluvchi ahamiyatga ega. Kredit riskini samarali boshqarish zamonaviy moliya tizimining barqarorligi va 
rivojlanishi uchun asosiy shartdir. Dinamik makroiqtisodiy sharoit, texnologik innovatsiyalar va global iqtisodiy 
o’zaro bog’liqlik kredit riskini baholash va boshqarish usullarini doimiy ravishda takomillashtirishni talab qiladi. 
Banklar, moliya muassasalari, regulyator va  siyosatchilarning integratsiyalashgan sa’y-harakatlari kredit riskini 
minimallashtirish va iqtisodiy o’sishni qo’llab-quvvatlash imkonini beradi.

